
	1.
	ՀՀ ֆինանսների նախարարություն 

	«Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ-ի հարկային պարտավորությունները կատարելու համար պետական բյուջեից գումար հատկացնելու վերաբերյալ.
Նախագծով առաջարկվում է «Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ-ի մոտ առաջացած հարկային պարտավորությունների մարման համար պետական բյուջեից հատկացնել 6,673.0 հազ. դրամ:
Նախագծի ընդունման հիմնավորման, ինչպես նաև ՀՀ պետական եկամուտների կոմիտեի գրության համաձայն՝ ՀՀ պետական եկամուտների կոմիտեի տեղեկատվական բազայում իրականացված վերահաշվարկների արդյունքում ՊՈԱԿ-ի մոտ առաջացած հարկային պարտավորությունը 2020 թվականի մայիսի 10-ի դրությամբ կազմել է 6,372,046 դրամ, այդ թվում՝ ապառք 5,158,391 դրամ, տույժ 1,039,849 դրամ, տուգանք 173,806 դրամ: Ընդ որում, նախագծի ընդունման հիմնավորման մեջ նշված է, որ ՀՀ պետական եկամուտների կոմիտեի կողմից չեն ներկայացվել պարտավորությունների առաջացման հիմքերը:
Վերոգրյալի կապակցությամբ, նախքան պետական բյուջեից գումարներ հատկացնելու նպատակահարմարության հարցը քննարկելն առաջարկում ենք ՀՀ պետական եկամուտների կոմիտեից կրկին փորձել պարզել խնդրո առարկա հարկային պարտավորությունների առաջացման հիմքերը:
Հայաստանի զբոսաշրջության զարգացման հիմնադրամի հարկային պարտավորությունները կատարելու համար պետական բյուջեից գումար հատկացնելու վերաբերյալ.
Նախագծով առաջարկվում է Հայաստանի զբոսաշրջության զարգացման հիմնադրամի մոտ առաջացած հարկային պարտավորությունների մարման համար պետական բյուջեից հատկացնել 40,000.0 հազ. դրամ:
Նախ, հայտնում ենք, որ նախագծին կից ներկայացված է հիմնադրամի մոտ իրականացված համալիր հարկային ստուգման ակտի նախագիծը: Մինչդեռ, կարող է վերջնական ստորագրված համալիր հարկային ստուգման ակտում այլ պարտավորություններ արտացոլվեն:
Բացի այդ, համալիր հարկային ստուգման ակտի նախագծի համաձայն՝ պետական բյուջե վճարման ենթակա է 37,352.2 հազար դրամ, մինչդեռ առաջարկվում է պետական բյուջեից հատկացնել 40,000.0 հազ. դրամ:
Հաշվի առնելով վերոգրյալը՝ հայտնում ենք, որ նշված պարտավորությունները ՀՀ պետական բյուջեի միջոցների հաշվին մարելու անհրաժեշտությունը հիմնավորվելու դեպքում անհրաժեշտ է պարտավորությունների չափը Կառավարության համապատասխան որոշման ընդունման ամսաթվի և հարկերի միասնական հաշվին մուտքագրման օրվա դրությամբ ճշտել ՀՀ պետական եկամուտների կոմիտեի հետ, քանի որ նշված պարտավորության չափը կարող է ավելանալ:

«Ստանդարտների ազգային ինստիտուտ» ՓԲԸ-ի հարկային պարտավորությունները կատարելու համար պետական բյուջեից գումար հատկացնելու վերաբերյալ.
Նախագծով առաջարկվում է «Ստանդարտների ազգային ինստիտուտ» ՓԲԸ-ի մոտ առաջացած հարկային պարտավորությունների մարման համար պետական բյուջեից հատկացնել 45,000.0 հազ. դրամ:
Նախագծի ընդունման հիմնավորման համաձայն՝ ՀՀ պետական եկամուտների կոմիտեի նախագահի ս.թ. փետրվարի 2-ի թիվ 3003107 հանձնարարագրով իրականացված լուծարային ստուգման ժամանակ արձանագրվել է, որ «Ստանդարտների ազգային ինստիտուտ» ՓԲԸ-ն ունի շահութահարկի գծով չկատարած հարկային պարտավորություն՝ 28,079,597.8 դրամի չափով, որն առաջացել է ընկերությանը սեփականության իրավունքով պատկանող գույքը օտարելուց:
Հարկ ենք համարում նշել, որ նախագծի ընդունման հիմնավորման համաձայն՝ հարկային պարտավորության չափը կազմում է 43,474,236.8 դրամ, որից՝ 28,079, 597.8 դրամը շահութահարկի գումարն է, իսկ 15,394,639.0 դրամը՝ հաշվարկված տույժերը, մինչդեռ նախագծով առաջարկվում է հատկացնել 45,000,000.0 դրամ:
Միաժամանակ, հայտնում ենք, որ նախագծին կից ներկայացված տեղեկատվությունից հնարավոր չէ հստակ պատկերացում կազմել ընկերության հարկային պարտավորությունների չափի վերաբերյալ: Այս առումով, հայտնում ենք, որ ընկերության մոտ առաջացած հարկային պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:

«Նորամուծության և ձեռներեցության ազգային կենտրոն» ՊՈԱԿ-ի հարկային պարտավորությունները մարելու համար պետական բյուջեից գումար հատկացնելու վերաբերյալ.
Նախագծով առաջարկվում է «Նորամուծության և ձեռներեցության ազգային կենտրոն» ՊՈԱԿ-ին ՀՀ 2018 թվականի պետական բյուջեով հատկացված սուբսիդիայի գծով առաջացած ԱԱՀ-ի և վերջինիս չվճարման հետևանքով առաջացած տույժերի ու տուգանքների պարտավորությունների մարման համար ՀՀ պետական բյուջեից հատկացնել 70,000.0 հազ. դրամ:
Նախագծի ընդունման հիմնավորման համաձայն՝ «Նորամուծության և ձեռներեցության ազգային կենտրոն» ՊՈԱԿ-ին 2018 թվականի պետական բյուջեով հատկացված 133,642.0 հազ. դրամ սուբսիդիայի ֆինանսավորման մեջ ԱԱՀ-ի գումարներ նախատեսված չի եղել: Արդյունքում, ՊՈԱԿ-ի կողմից չեն կատարվել սուբսիդիայի շրջանակում ԱԱՀ-ի գծով առաջացած պարտավորությունները, որի հետևանքով առաջացել են նաև տույժեր ու տուգանքներ:
Վերոգրյալի կապակցությամբ, հայտնում ենք, որ նախագծին կից ներկայացված՝ ՊՈԱԿ-ի անձնական հաշվի քաղվածքից հնարավոր չէ հստակ պատկերացում կազմել ՀՀ պետական բյուջեից տրամադրված սուբսիդիայի շրջանակում ՊՈԱԿ-ի մոտ առաջացած հարկային պարտավորությունների (ԱԱՀ-ի գծով պարտավորություններ և տույժեր) չափի վերաբերյալ՝ հաշվի առնելով այն, որ անձնական հաշվի քաղվածքում նշված պարտավորությունների չափի մեջ կարող են ներառված լինել նաև ՀՀ պետական բյուջեից տրամադրված սուբսիդիայի շրջանակում առաջացած հարկային պարտավորություններից տարբերվող՝ այլ հարկային պարտավորություններ:
Այս առումով, հայտնում ենք, որ ՊՈԱԿ-ի մոտ առաջացած հարկային պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:
Մյուս կողմից, կարևորում ենք նաև այն, որ ՀՀ պետական եկամուտների կոմիտեի կողմից ներկայացվի տեղեկատվություն ՊՈԱԿ-ի մոտ առաջացած միայն այն հարկային պարտավորությունների (այդ թվում՝ տույժերի) վերաբերյալ, որոնք ուղղակիորեն կապված են ՀՀ պետական բյուջեից տեղաբաշխվող սուբսիդիայի ծրագրերի շրջանակներում իրականացվող՝ ԱԱՀ-ով հարկվող գործարքների հետ:
Բացի այդ, առաջարկում ենք հաշվի առնել, որ մինչև համապատասխան գումարների հաշվին հարկային պարտավորությունները մարելը տույժերի հաշվարկը շարունակվելու է:




Ռուսաստանի Դաշնությունից ներմուծված ներմուծվող ապրանքների մասով առաջացած առաջացող ԱԱՀ-ի գծով պարտավորությունները մարելու համար պետական բյուջեից ՀՀ էկոնոմիկայի նախարարությանը գումար հատկացնելու վերաբերյալ.
Նախագծով առաջարկվում է ՀՀ 2020 թվականի պետական բյուջեում ընդգրկված 1058 ծրագրի 11001 միջոցառման ծախսերն ավելացնել 54,000.0 հազ. դրամով՝ ՀՀ էկոնոմիկայի նախարարության կողմից Ռուսաստանի Դաշնությունից ձեռք բերված (ձեռք բերվելիք) անասնաբուժության մեջ կիրառվող պատվաստանյութերի ներմուծման ժամանակ առաջացած (առաջանալիք) ԱԱՀ-ի գծով պարտավորությունների մարմանն աջակցելու նպատակով, մինչդեռ համաձայն Նախագծի հիմնավորման՝ անասնաբուժության մեջ կիրառվող պատվաստանյութերի ներմուծման ժամանակ առաջացած (առաջանալիք) ԱԱՀ-ի գծով պարտավորությունները կազմում են 53,547.1 հազ. դրամ: 
Բացի այդ հաշվի առնելով, որ ՀՀ 2020 թվականի պետական բյուջեում ընդգրկված 1116 ծրագրի «11001. Գյուղատնտեսական կենդանիների պատվաստում» միջոցառման շրջանակներում անասնաբուժական պատվաստանյութերի ձեռքբերման համար գումարները նախատեսված են ԱԱՀ-ն ներառյալ, ուստի առաջարկում ենք ներկայացնել նաև տեղեկատվություն ձեռք բերված քանակների և հնարավոր խնայողությունների վերաբերյալ:
Միաժամանակ հաշվի առնելով, որ վերը նշված անասնաբուժական պատվաստանյութերը ձեռք են բերվել (ձեռք են բերվելու) ՀՀ 2020 թվականի պետական բյուջեում ընդգրկված 1116 ծրագրի «11001. Գյուղատնտեսական կենդանիների պատվաստում» միջոցառման շրջանակներում՝ ուստի անհրաժեշտության և հիմնավորվածության պարագայում նշված հարկային պարտավորությունների մարմանն աջակցելու համար համապատասխան գումարն առաջարկում ենք նախատեսել 1116 ծրագրի «11001. Գյուղատնտեսական կենդանիների պատվաստում» միջոցառման շրջանակներում:


	Առաջարկությունը հաշվի է առնվել


















Ներկայացվել են պահանջվող հիմքերը











Ընդունվել է












Հաշվի է առնվել, տրամադրվել են պարզաբանումներ




















Ընդունվել է 
	Լրացուցիչ ներկայացվել է հարկային պարտավորության Հարկ վճարողի անձնական հաշվի քարտի քաղվածքը

















Ներկայացվել է վերջնական ստորագրված համալիր հարկային ստուգման ակտը, որով հարկային պարտավորության չափը կազմում է 37,480.7 հազ. դրամ: Նախագծով ներկայացվել է 41,000.0 հազ. դրամ՝ հաշվի առնելով մինչև նախագծի ընդունումը առաջացող տույժերը: Միաժամանակ տեղեկացնում ենք, որ Նախագծի ընդունումից հետո վճարումը պետական բյուջեից նախարարության կողմից կիրականացվի տվյալ պահին հարկային պարտավորութան չափով, մնացած գումարը կվերադարձվի պետական բյուջեի ազատ եկամտի հաշվին:

Պետական եկամուտների կոմիտեի կողմից տրված տեղեկատվության արդյունքում՝ նախագծից հանվել է




















ՊՈԱԿ-ի կողմից ներկայացված անձնական քաղվածքով ԱԱՀ-ի պարտավորության չափը կազմում է 25,779.1 հազ. դրամ, որը չի գերազանցում 133,642.0 հազ. դրամի չափով տրված սուբսիդիայի 20 տոկոսը, իսկ ինչ վերաբերվում է հաշվարկված տույժերին և տուգանքներին, ապա լրացուցիչ տրամադրում ենք անձնական հաշվի քաղվածքը մինչ պարտավորության առաջացումը:
Մինչև հարկային պարտավորությունները մարելը տույժերի հաշվարկի շարունակման խնդրով պայմանավորված ձևավորված 64,074.2 հազ. դրամ պարտավորության դիմաց Նախագծով առաջարկվում է նախատեսել 68,000.0 հազ. դրամ: Նախագծի ընդունումից հետո վճարումը պետական բյուջեից նախարարության կողմից կիրականացվի տվյալ պահին հարկային պարտավորութան չափով, մնացած գումարը կվերադարձվի պետական բյուջեի ազատ եկամտի հաշվին:

Հարցը նախագծից հանված է. ՀՀ կառ. 26.11.2020թ 1187-Ն որոշմամբ գումարը հատկացվել է:

	
	ՀՀ պետական եկամուտների կոմիտե
	ՀՀ պետական եկամուտների կոմիտեի տեղեկատվական բազայում առկա տվյալներով որոշման նախագծում ներառված կազմակերպությունների հարկային պարտավորությունները ս.թ. սեպտեմբերի 7-ի դրությամբ կազմում են`
1) «Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ (ՀՎՀՀ 00422412)` 6,582,150 դրամ,
2) Հայաստանի զբոսաշրջության զարգացման հիմնադրամ (ՀՎՀՀ 02663387)` 71,215 դրամ: Միաժամանակ, ՀՀ պետական եկամուտների կոմիտեի 07.07.2020թ. թիվ 3003334 ստուգման ակտով հիմնադրամին առաջադրվել է 50,825,773 դրամ պարտավորություն և 13,345,115 դրամ պակասեցման ենթակա գումար: Հիմնադրամը դիմել է ՀՀ պետական եկամուտների կոմիտեի հարկային և մաքսային մարմինների բողոքարկման հանձնաժողով` նշված ստուգման ակտը անվավեր ճանաչելու խնդրանքով, որն ընդունվել է վարույթ: Ստուգման ակտով արձանագրված գումարների հաշվառումը կիրականացվի դրանց անբողոքարկելի դառնալուց հետո,
3) «Նորամուծության և ձեռներեցության ազգային կենտրոն» ՊՈԱԿ (ՀՎՀՀ 00099892)` 64,335,327 ՀՀ դրամ: Միաժամանակ, ՊՈԱԿ-ի մոտ առաջացած այն տույժերի գումարների վերաբերյալ, որոնք ուղղակիորեն կապված են պետական բյուջեից տրամադրված սուբսիդիաների, դրամաշնորհների շրջանակներում ԱԱՀ-ով հարկվող գործարքների հետ, հայտնում ենք, որ դրանք նույն հաշվետու ժամանակաշրջանի նույն հարկատեսակի գծով տույժերի մյուս գումարներից առանձնացված չեն հաշվառվում (ինչը պարտավորությունների մասնակի կատարման դեպքում առանձնացնել հնարավոր չէ)։ 
ՀՀ էկոնոմիկայի նախարարությանը (ՀՎՀՀ 02698604) հատկացվող գումարների մասով հայտնում ենք, որ ՀՀ պետական եկամուտների կոմիտեի հարկային տեղեկատվության և ռիսկերի վերլուծության վարչության կողմից 21.05.2020թ. կազմված 2443/2020/ԿՈՒՎ4/Կ արձանագրությամբ հայտնել ենք, որ 2020թ.-ի մարտին Ռուսաստանի Դաշնությունից ՀՀ տարածք ներմուծված 45,235,625 դրամ ընդհանուր արժողությամբ ապրանքների նկատմամբ չպետք է կիրառվեր ԱԱՀ-ից ազատման արտոնություն, և առաջարկվել էր ներկայացնել 2020թ. մարտ ամսվա համար ճշտված հարկային հաշվարկ: Ըստ հարկային մարմնի տեղեկատվական բազայում առկա տվյալների՝ հարկային հաշվարկի ճշտում չի կատարվել, ինչպես նաև արձանագրության վերաբերյալ չեն ներկայացվել գրավոր առարկություններ: Հարկային մարմնի տեղեկատվական բազայում առկա տվյալներով 07.09.2020թ դրությամբ նախարարության մասով չկատարված հարկային պարտավորություններ հաշվառված չեն:
	«Ստանդարտների ազգային ինստիտուտ» ՓԲԸ (ՀՎՀՀ 00081133), որը հանդիսանում է «Ստանդարտացման և չափագիտության ազգային մարմին» ՓԲԸ-ի (ՀՎՀՀ 00219641) իրավանախորդը, ՀՀ արդարադատության նախարարության իրավաբանական անձանց պետական ռեգիստրի գործակալության կողմից լուծարվել է 25.03.2020թ.-ին, որով պայմանավորված ՀՀ ՊԵԿ նախագահի 02.02.2020թ. թիվ 3003107 հարկային համալիր լուծարային ստուգման հանձնարարագիրը հանվել է հաշվառումից: Հարկային մարմնի տեղեկատվական բազայում առկա տվյալներով 07.09.2020թ դրությամբ «Ստանդարտացման և չափագիտության ազգային մարմին» ՓԲԸ-ի (ՀՎՀՀ 00219641) մասով չկատարված հարկային պարտավորություններ հաշվառված չեն:

	Ընդունվել է ի գիտություն








Ընդունվել է












Ընդունվել է ի գիտություն































Ընդունվել է 
	Հատկացվող գումարի չափը հաշվարկվել է ներկա պարտավորության նկատմամբ:




Հիմնադրամին, հարկային պարտավորությունների կատարման նպատակով ֆինանսական աջակցության հատկացման հարցը հստակեցված է․նշված վարույթն ավարտված է և կից ներկայացված է որոշումը։















Նախագծից հանվել է




















Նախագծից հանվել է


	
	ՀՀ արդարադատության նախարարություն
	«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի վերնագրում խոսք է գնում Հայաստանի Հանրապետության 2020 թվականի պետական բյուջեում վերաբաշխում կատարելու, իսկ նախագծի 1-ին կետում՝ «Հայաստանի Հանրապետության 2020 թվականի պետական բյուջեի մասին» օրենքում փոփոխություն կատարելու մասին: 
Այս առումով գտնում ենք, որ նախագծի վերնագիրն անհրաժեշտ է խմբագրել՝ համապատասխանեցնելով նախագծի 1-ին կետի դրույթներին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

	Ընդունվել է
	Կատարվել է համապատասխան փոփոխություն




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
 ՏՆՏԵՍԱԿԱՆ ԶԱՐԳԱՑՄԱՆ ԵՎ                                                                                   ՎԱՀԱՆ ՔԵՐՈԲՅԱՆ
ՆԵՐԴՐՈՒՄՆԵՐԻ ՆԱԽԱՐԱՐ
